
Annotaciya: Bul maqalada Qanlikól rayonı 19-sanlı Balalar muzıka hám kórkem 

óner mektebi esrtada hám akadem vokal bólimleriniń rawajlanıwında ózinıń úlesin 

qosqan Aysultan Jaqsumuratova tuwralı maǵluwmat beriledi. 

Аннотация: В данной статье представлена информация об Айсултан 

Джаксумуратовой, которая способствовала продвижению академического 

вокала и эстрады в №19 детской школы музыки и искусства Канлыкольского 

района.  

         Aysultan Jaqsumuratova 

Qanlikól rayonı 19-sanlı balalar muzıka hám 

kórkem óner mektebi rayon turǵınları ushın júdá úlken 

tásirlerin kórsetip atır. Mádeniyat tarawındaǵı insanlar 

rayonımızda ótkerilip atırǵan bayram keshelerinde óz 

talantların kórsetip keleshek jaslarǵa úlgi bolıp 

kelmekte. Sonday-aq mádeniyat tarawındaǵı 

akademiyalıq vokal hám estrada jónelisleri házirgi 

zamanǵa say hám milliy xalıq qosıqların aytıp 

xalqımızdıń úlgili insanları qatarınán orın alıp 

kelmekte. Mádeniyat oshaǵındaǵı úlgili 

ustazlarımızdıń biri Jaqsumuratova Aysultan Jumambetovna haqqında aytıp 

ótpekshimiz. 

 Ol 1969-jıl 10-sentyabrde Xojeli rayonında dúnyaǵa kelgen.  1972-jılı ata anası 

Qanlikól rayonına tiyisli Altınkól elatına sharwashılıq tarawın rawajlandırıw ushın 

kóship keledi.  Ustazımızdıń ákesi Jumambet Jaqsumuratov óz dáwirinıń tanıqlı at 

shabarı hám “Jumambet seyis” degen laqabı menen xalıq arasında tanılǵan.  Anası 

Dárigúl Matkarimova bolsa mádeniyat tarawına qızıqqan. Olardıń shańaraǵında 11-

perzent dúnyaǵa kelip, solardan Aysultan 8-perzenti boladı. Anası perzentleri hám 

aqlıqların terbetkende qaraqalpaq xalıq dástanlarınnan “Máspatsha”, “Qırıq qız,” 

“Alpamıs” lardan úzindilerdi namaǵa salıp aytıp berip, olardı besikten baslap 

mádeniyatqa tarawına qızıqtırǵan. Sol dástanlardı esitip ósken perzentlerinıń ishinde 

Aysultan hám Orazımbettıń muzıkaǵa degen qızıǵıwshılıǵı oyana baslaydı. Ajaǵası 

Orazımbet Jaqsumuratov J.Shamuratov atındaǵı   Nókis mámleketlik uchelishesinde 

tálim alıp, atırǵan waqtında áskeriy xizmetke ketedi ham  oqıwın tamamlay almay 

qaladı. A.Jaqsumuratovanıń aytıwına qaraǵanda jaz ayında ajaǵasınıń ustazı B.Nadirov 

olardıń úyine miyman bolip keledi hám anasınıń mazalı etip quwırıp atırǵan balıǵın 

jew nesip etedi.  Awqatlanıp atırǵan waqtında anası Dárigúl- “meniń perzentlerimniń 

hámmesi qosıq aytıwdı jaqsı kóredi”-dep maqtanadı. Sol waqıtta oynap júrgen 

Aysultanǵa kózi túsken anası “kel qızım Bazarbay aǵańa qosıq aytıp ber”-dep 

shaqıradı. Sonda oyında hesh zat joq Aysultan ózinin ósirgenim gúl menin- dep 

“Gúbelek” qosıǵın ayta baslaydı. Onın bul talantın kórgen B.Nadirov:-“seni ózim 

shagirtlike alaman”-deydi.  

1984-jılı Aysultan 8-klass waqtında Japaq Shamuratov atındaǵı Nókis 

mámleketlik uchelushesine vokal klassı boyınsha oqıwǵa kiredi. 1988-jılı oqıwın 

tabıslı tamamlap, 19 sanlı balalar muzıka mektebinde solfedjio hám ulıwma fortepiano 

pánleri boyınsha sabaq bere baslaydı. 1989-jılı A.Jaqsumuratova mektepte isleytuǵın 

insan menen  turmıs quradı. Ómirlik joldası Baymurzaev Azatbay muzıkant bolmasada 

bul tarawǵa qızıqqan. Ol qaraqalpaq xalıq qosıqların júdá jaqsı kórip, tıńlap óz betinshe 

ayta bilgen. A.Jaqsumuratova jas bolıwına qaramastan jumısın hám shańaraǵin birdey 

alıp barǵan. Beskópir awıl puqaralar jıyını onıń jasap turgan jerine uzaq bolsada, jeńil 

avtomobiller sanı az bolǵanına baylanıslı poezda qatnap ozine berilgen wazıypanı, 

yaǵıniy sol jerdegi talantlı jaslarǵa óz bilimlerin úyretip, sabaq ótip keliwden 

sharshamaǵan.  

 

 

 

 

 

 

 

 

 

Oqıwshılarǵa óz bilimlerin úyretiw barısında jańa pedagogikalıq texnalogiyadan 

paydalanıp, kórkem óner tarawına qızıǵıwshı jaslardın sanın arttırıp kelmekte.           

A.Jaqsumuratova 1996-1999-jıllar aralıǵında balalar muzıka mektebiniń direktorı 

lawazımında isleydi hám 1999-jılı onıń Allaberdi atlı perzenti dúnyaǵa keledi. Soń 

2014-2016-jıllar aralıǵında oqıw isleri boyınsha direktor orınbasarı bolıp jumısın 

dawam ettiredi. A.Jaqsımuratova  jumısqa barǵan kuninen baslap-aq solfedjio páninen 

barlıq mektep oqıwshılarına sabaq bergen bolsa, 2013-jıldan baslap óz qánigeligi, 

estrada vokal jónelisi boyınsha  házirgi kúnge shekem 20 aslam oqıwshılar tayarlap 

kelmekte. Házirde shagirtleri rayon kóleminde, Respublikamızda ótkerilip atırǵan túrli 

kórik tańlawlarda, ilajlarda belsendi qatnasıp, sıylı orınlardı alıwǵa miyassar bolıp atır. 

Atap aytǵanda 2018-jılı shagirti M.Nayzabaev  “Jalǵıssan sen muqaddes Watan” 

atamasında ótkerilgen kórik tańlawdıń Respublika basqıshında 3-orındı, 2019-jılı 

balalar muzıka  hám kórkem óner mektepleri arasında akademiyalıq hám estrada 

atqarıwshılıǵı tańlawında 2-orındı qolga kiritedi.  

A.Jaqsımuratova muzıka mektebindegi xalıq sazları ansanbli  menen “Nalısh” 

“Ayralıq”,”Kelte nalısh”,”Ámiwdárya”, “Kelte nalısh” qaraqalpaq xalıq qosıqların 

aytıp kelmekte.  Qanlikol rayonındaǵı atinnan 2018-jılı Qaraqalpaqstan telekanalında 

sistemalıq túrde ótkerilip turǵan “Muzıka sırları” kórsetiwinde qatnasıp sıylı 1-orınǵa 

iye boladı. Kópǵana shágirtlerdi tayyarlap ózinıń pidayılıǵı hám tálim tárbiya 

beriwdegi salmaqlı miynetlerine jarasa 2018-jılı Qanlikól rayonı hákimshiligi 

tárepinnen húrmet jarlıǵi menen sıylıqlanadı. 

Ózbekstan respublikası prezidentiniń 

qararı menen 2022-jılı 8-mart Xalıq aralıq 

hayal- qızlar bayramı múnasibeti menen 

Jaqsumuratova Aysultan Jumambetovna 

“Salamat turmıs” medalı menen sıylıqlanadı. 

A.Jaqsumuratovanıń keleshektegi 

jumıslarında hám shágirt tayyarlawda tasqın 

tabıslar tileymiz.  

